
GOUVÈNÈ CUOMO ANONSE IRS AKSEPTE POU PSEG LONG ISLAND FÈ NEW LONG ISLAND UTILITY 

FONKSYONE 

 

Desizyon favorab IRS sa fè wout pou kontra sèvis espwatasyon amelyore ak plis kapasite pou l fè 

amelyorasyon nesesè yo pandan lap konsève avantaj ekzonerasyon fiskal la 

 

Gouvènè Andrew M. Cuomo te anonse jodi a Internal Revenue Service apwouve kontra Eta a ak PSEG 

Long Island pou opere yon nouvo konpayi sèvis piblik nan Long Island pandan l ap kenbe avantaj 

egzonerasyon fiskal li a. Desizyon sa se te dènye apwobasyon reglemantè ki te nesesè anvan kontra 

revize a ka kòmanse aplike. Klike la pou jwenn lèt desizyon ki soti nan IRS la. 

 

Kontra amelyore a, ki te siyen nan mwa jiyè apre adopsyon Lwa sou Refòm LIPA a, bay PSEG Long Island 

plis responsablite ak kapasite pou l pran desizyon nan jesyon sistèm transmisyon ak distribisyon LIPA a ki 

desèvi 1,1 milyon kliyan sou Long Island ak Rockaway Peninsula.  

 

“Aseptasyon ofisyèl IRS bay pou kontra PSEG-LI li a se yon viktwa pou kontribiyab Long Island,” te 

deklare Gouvènè Cuomo. “Moun Long Island pral alafen benefisye yon jesyon sèvis piblik privatize ak pi 

bon mwayen entèvansyon nan katastwòf ak sèvis kliyan, kap konsève benefis egzonerasyon fiskal 

tankou finansman modènizasyon enfrastrikti ak konsèvasyon kalifikasyon pou ranbousman federal ki 

gen pou wè ak gwo tanpèt. Desizyon IRS sa vle di pi bon sèvis ak ekonomi lajan pou kontribiyab, epi se 

yon viktwa pou rezidan ak biznis Long Island yo.” 

 

“Desizyon IRS la se vreman yon bon nouvèl pandan n prepare nou pou nou pran responsablite sistèm 

LIPA a nan senk jou sèlman,” te deklare David M. Daly, prezidan ak Direktè Operasyon PSEG Long Island. 

“Nouvo kontra nou an bannou pi gwo otorite sou aktivite toulejou yo, tankou fè bidjè, antretyen, 

preparasyon ak entèvansyon nan ka tanpèt, amelyorasyon enfrastrikti, ak efikasite enèji ak aktivite 

renouvlab. Nou pran gwo angajman pou n pote repitasyon pou ekselans PSEG a nan Long Island, ak pou 

founi kliyan nou yo yon nivo sèvis yap tann epi merite nan men konpayi elektrisite yo.” 

 

Kontra revize a fè wout tou pou nouvo konpayi an gen mak solèy zoranj tout moun konnen an eki fè pati 

mak PSEG a pandan plis pase 40 lane nan New Jersey, Connecticut ak Bethlehem, NY.  

PSEG Long Island pral kòmanse plase mak li ya sou machin sèvis piblik, bòdwo kliyan, ansèy ki nan adrès 

biwo konpayi yo ak inifòm anpwaye nan dat premye janvye. Tout anpwaye konpayi a – depi lektè kontè 

rive manadyè – pral pote badj idantifikasyon ki gen sou yo nouvo logo a. 

 

LIPA te seleksyone PSEG Long Island LLC nan mwa desanm 2011 pou jere sistèm elektrik LIPA. Kontra 12 

lane a gen ladann angajman pou amelyore satisfaksyon kliyan epi bay sèvis ki san danje ak stab pou 

kliyan LIPA.  

